2015-2016 воясся призывнӧй компания кадколастӧ 1900 гӧгӧр мортӧс планируйтӧны босьтны армияӧ Коми Республикаысь
Та йылысь талун Коми Республикаса Юралысьлысь могъяс недыр олӧмӧ пӧртысь Сергей Гапликовлы висьталіс Коми Республикаса военнӧй комиссар Дмитрий Федин. 

Призыв серти мероприятиеясыс республикаса став каръясын да районъясын, Сыктывкар кындзи, заводитчасны вӧльгым тӧлысь 1 лунсянь. Дінмуса юркарын призывнӧй кампанияыс заводитіс нин уджавны йирым тӧлысь 1 лунсянь. Матысса кадӧ артыштӧма нуӧдны республиканскӧй призывнӧй комиссиялысь заседание. 

Д.Федин сідзжӧ уськӧдіс тӧд вылӧ, мый 2014 во помын Коми Республикаӧс Архангельскӧй да Мурманскӧй обласьтъяскӧд ӧтув петкӧдӧма Рытыввыв военнӧй округлӧн кипод улысь да сетӧма Войвыв флотлы кипод улӧ. Организационно-штатнӧй мероприятиеяссӧ нуӧдӧма сы могысь, медым бурджыка веськӧдлыны структураясӧн, кутшӧмъяс пырӧны Арктикаын «Север» ӧтувтӧм стратегическӧй командованиелӧн  кипод улӧ.
